
PEMBERITAHUAN PERTANYAAN 

DEWAN RAKYAT, MALAYSIA

Y.B. DR. KO CHUNG SEN [ KAMPAR ] minta MENTERI KEWANGAN

menyatakan:-

(a) jumlah kes didakwa dan disabitkan di atas kesalahan berkaitan GST 

sejak pelaksanaannya; dan

(b) jenis-jenis kesalahan ini dan jumlah wang yang terlibat, dan jumlah 

penalti yang dikutip.

JAWAPAN

Tuan Yang DiPertua,

DARIPADA : Y.B. DR. KO CHUNG SEN
(KAMPAR)

PERTANYAAN : LISAN

TARIKH : 26.10.2015



Untuk makluman Yang Berhormat, sehingga Oktober 2015, sebanyak 

lapan kes kesalahan yang dilakukan oleh orang berdaftar telah didakwa di 

mahkamah. Daripada jumlah ini sebanyak tiga kes melibatkan Seksyen 

33 Akta Cukai Barang dan Perkhidmatan 2014, iaitu kesalahan dari segi 

pengeluaran invois cukai. Dua kes masih dalam proses Perbicaraan 

manakala satu kes telah selesai yang melibatkan denda sebanyak 

RM10,000.

Selain dari itu, sebanyak tiga kes didakwa bagi kesalahan di bawah 

Seksyen 184 Akta Cukai Barang dan Perkhidmatan 2014, iaitu kesalahan 

yang melibatkan kegagalan syarikat yang dijangka mencapai nilai ambang 

pada bulan April 2015 untuk mendaftar sebelum tarikh efektif pelaksanaan 

cukai barang dan perkhidmatan. Kesemua kes telah selesai di mahkamah 

dan melibatkan jumlah denda sebanyak RM20,000.



PEMBERITAHUAN PERTANYAAN DEWAN RAKYAT YANG 

KETIGA BELAS. PENGGAL KETIGA. MESYUARAT KETIGA

DATUK HAJI MAHFUZ BIN OMAR [ POKOK SENA ] minta PERDANA 

MENTERI menyatakan apakah dapatan dari 'due diligence' yang telah 

dilakukan oleh pihak Felda Global Venture (FGV) untuk membeli 37 

peratus syarikat perladangan PT High Eagle yang mendakwa 

mempunyai 400,000 hektar ladang sawit dengan harga USD680 juta 

USD67 juta untuk surat izin ladang tebu.

PERTANYAAN : LISAN

DARIPADA : DATUK HAJI MAHFUZ BIN OMAR

[ POKOK SENA ]

TARIKH : 26 OKTOBER 2015

JAWAPAN: YB DATO’ RAZALI BIN IBRAHIM.
TIMBALAN MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, proses kajian industri (due 

diligence) berkaitan pembelian telah dilakukan oleh badan bebas dan 

proses berkenaan masih belum dimuktamadkan lagi. Memandangkan 

keadaan pasaran yang tidak menentu, FGV telah mengambil langkah 

tambahan bagi memastikan pembelian berkenaan akan memberi nilai 

kepada pemegang saham dan juga pihak berkepentingan.

FGV tidak boleh mendedahkan sebarang maklumat rundingan 

pembelian disebabkan telah termaktub dalam perjanjian iaitu tidak boleh 

mendedahkan atau ‘non-disclosure agreement (NDA)’ sehingga 

keputusan akhir dibuat.

Sebagai sebuah syarikat senaraian awam di Bursa Malaysia, FGV 

akan mematuhi segala peraturan yang telah ditetapkan oleh pihak 

berwajib. Keputusan pembelian Eagle High Plantation (EHP) hanya 

akan diputuskan melalui Mesyuarat Agung Luar Biasa yang akan 

diadakan pada tarikh yang akan ditetapkan kemudian.

Pada akhirnya, pemegang saham FGV akan menentukan sama 

ada pembelian ini akan diteruskan atau sebaliknya.

Sekian. Terima kasih.


